
				এই পাতাটির মুদ্রণ সংশোধন করা প্রয়োজন। 
২৩৮ লক্ষণ-সেন
SAAAAAA AAAA AAAA AASAAASAAAeeeeMe AeAeMeeAeMAAAA
অস্ত্ৰধারণ করিয়া শক্রর পলায়নের পথ প্রশস্ত করিয়া দিয়াছিলে! শত্রু দুৰ্ব্বল বলিয়াই তোমার পিতা প্রাণ পাইয়াছিলেন–র্তাহার জয়লাভ হইয়াছিল। কিন্তু শক্র যদি প্রবল হইত, তোমার পিতার কি পরিণাম সস্তাবনা ছিল,—একবার ভাবিয়া দেখ দেখি মৃত্যুতে কি পাপের প্রায়শ্চিত্ত হয় ?”
বীরসিংহ জিজ্ঞাসা করিলেন,—“তবে কি আমার পাপের প্রায়শ্চিত্ত নাই ?”
বিবেক উত্তর দিল,—“যেমন কঠোর পাপ, তার তেমনই কঠোর প্রায়শ্চিত্ত চাই। তুমি স্বদেশের সম্রাটের বিরুদ্ধে অস্ত্রধারণ করিয়াছিলে ; যাহার অন্নে প্রতিপালিত, তাহারই বিরুদ্ধাচরণে প্রবৃত্ত হইয়াছিলে! কেবল তাহাই নহে ; তুমি আপনার আরাধ্য দেবতা পিতার বিরুদ্ধে অস্ত্ৰধারণ করিয়াছিলে । র্তাহার সহিত ছলনা করিয়া, শক্রর পলায়নের উপায় বিধান করিয়া দিয়াছিলে ! এ গুরু-পাপের জন্য গুরুতর দণ্ড-গুরুতর প্রায়শ্চিত্ত অবশ্যক।”
বীরসিংহ —“সেই গুরুদণ্ড, গুরুপ্রায়শ্চিত্তই গ্রহণ করিতে প্রস্তুত আছি। যদি তুষানলে দেহত্যাগ করি, সে প্রায়শ্চিত্ত fক সম্ভবপর নহে !”
বিবেক —“তুমি কেবলই আত্মহত্যার কল্পনা করিতেছ! কিন্তু আত্মহত্যায় নূতন পাপের সঞ্চার হয়,—এ কথা তোমার মনে একবারও জাগিতেছে না কেন ?"
বীরসিংহ।—“তবে কি প্রায়শ্চিত্ত করিব, আমায় উপদেশ দেন। যেরূপ গুরুতর প্রায়শ্চিত্তের প্রয়োজন, আমি সেইরূপ প্রায়শ্চিত্ত করিতেই প্রস্তুত আছি।"

